
O„zbekiston Respublikasi Vazirlar mahkamasi huzuridagi Oliy attestatsiya komissiyasi 

(OAK) Rayosatining 2021-yil 30-dekabrdagi 310/10-son qarori bilan Andijon 

mashinasozlik institutining “Mashinasozlik” ilmiy-texnika jurnali “TEXNIKA” va 

“IQTISODIYOT” fanlari bo„yicha falsafa doktori (PhD) va fan doktori (DSc) ilmiy 

darajasiga talabgorlarning dissertatsiya ishlari yuzasidan asosiy ilmiy natijalarini chop 

etish tavsiya etilgan ilmiy nashrlar ro„yxatiga kiritilgan. 

 

 

Ushbu jurnalda chop etilgan materiallar tahririyatning yozma ruxsatisiz to‗liq yoki 

qisman chop etilishi mumkin emas. Tahririyatning fikri mualliflar fikri bilan har doim mos 

tushmasligi mumkin. Ilmiy-texnika jurnalida yozilgan materiallarning haqqoniyligi uchun 

maqolaning mualliflari mas‘uldirlar. 

MAHALLIY XOMASHYOLAR ASOSIDA MINERAL KUKUNLARNI OLISH 

TEXNOLOGIYASINI ISHLAB CHIQISH VA TADQIQ QILISH 

РАЗРАБОТКА И ИССЛЕДОВАНИЕ ТЕХНОЛОГИИ МИНЕРАЛЬНОГО 

ПОРОШКА НА ОСНОВЕ МЕСТНОГО СЫРЬЯ 

DEVELOPMENT AND RESEARCH OF MINERAL POWDER TECHNOLOGY 

BASED ON LOCAL RAW MATERIALS 

Annotatsiya: Ushbu maqolada avtomobil yoʻllarini muddatini uzaytirishda asfalt-beton 

qoplamali yoʻllarning yaroqlilik muddatini oshirish, uglerod va  ohaktosh tarkibli mahalliy 

xomashyolar asosidagi mineral kukun olish usullari, mineral kukun qoʻshilgan bitum 

tarkibidagi yogʻlar, smolalar hamda asfaltenlarning miqdorining oʻzgarishi hamda ularda 

sodir boʻladigan strukturaviy oʻzgarishlar keltirilgan.  

Kalit so„zlar: asfalt-beton, bitum, ohaktosh, qatron, smola, asfalten, struktura, 

mikroskop, texnologiya, mineral kukun, diffuziya. 

Аннотация: В данной статье представлены способы получения минерального 

порошка на основе местного сырья, содержащего углерод и известняк, изменения 

количества масел, смол и асфальтенов в битумах с минеральным порошком, а также 

структурные изменения, происходящие в них.  

Ключевые слова: асфальтобетон, битум, известняк, пек, смола, асфальтен, 

сструктура, микроскоп, технология, минеральный порошок, диффузия. 

Abstract: This article presents ways of increasing the service life of asphalt-concrete 

paved roads, methods of obtaining mineral powder based on local raw materials containing 

carbon and limestone, changes in the amount of oils, tars and asphaltenes in bitumen with 

mineral powder, and structural changes that occur in them. 

Keywords: asphalt concrete, bitumen, izvestnyak, pitch, tar, asphaltene, structure, 

microscope, technology, mineral powder, diffusion. 

Bugungi kunda yoʻl qurishda mineral kukunlar asfalt-beton tarkibini hosil qilishda 

muhim qoʻshilmalardan hisoblanadi. Ularning miqdori va sifati asfalt-beton qorishmaning 

fizik va mexanik xossalariga katta taʼsir koʻrsatadi. Mineral kukunlar ohaktosh, dolomit, 

metallurgiya shlaklari va boshqa karbonat jinslarini maydalab, kukunga aylantirish yoʻli bilan 

olinadi[1,2].  

Asfalt-beton qorishmalar tarkibiga qoʻshiladigan mineral kukun polidespersli material 

boʻlib, asfalt-betonning strukturasini hosil qiladigan asosiy komponent hisoblanadi. Bitumga 

qoʻshimcha sifatida qoʻshiladigan mineral kukunning asosiy vazifasi bitum mahsulotini 

qorishma tarkibida yupqa plyonkasimon holatga keltiruvchi, bitum tarkibidagi parafinni 

oʻziga shimib olish yoʻli bilan asfalt-beton qorishmasining qovushqoqligini va 

mustahkamligini oshirishga xizmat qilishdir[3,4]. 

Asfalt-beton qorishma tarkibida mineral kukun bitum bilan birga strukturali, 

disperslangan sistemani hosil qilib, asosiy bogʻlovchi rolini bajarishi bilan xarakterlidir. 

Uning zimmasiga mineral donalarning 90-95% ni yupqa plyonka sifatida qoplab olib asfalt-

betonning mustahkamligini taʼminlash kiradi. Asfalt-betonning suvga chidamliligi yetarli 

boʻlmaganda, mineral kukun yoki bitum miqdorini oshirish tavsiya etiladi. Suvga 

chidamliligini oshirish uchun sirt faol moddalar, aktivatorlar va faollashtirilgan mineral 

kukunlarni qoʻllansa samarali natijalarga erishiladi[5-9]. Asfalt-betonga qoʻyiladigan standart 

talablar asosida, oʻrnatiladigan yoʻlga konstruktiv qatlamining ishlash xususiyatlarini va 

chidamliligini oshirish, aralashmaning tarkibini optimallashtirish ijobiy natija beradi. 

Umuman olganda, asfalt-beton tarkibini loyihalashning eng muhim elementi mineral 

qismning granulometrik tarkibini optimal zichligi boʻyicha yoki teshiklarni ketma-ket 

toʻldirish prinsipiga koʻra tanlash hisoblanadi[10-14]. Hozirgi kunda Respublikamizda 

mavjud mahalliy xomashyolar asosida yuqori fizik-mexanik, ekspluatatsion xossalariga ega 

boʻlgan hamda iqtisodiy arzon mineral kukunni yangi tarkibini ishlab chiqish muhim 

vazifalardan biri hisoblanadi. Mahalliy xomashyolar asosida olingan mineral kukunlardan 

foydalanish natijasida yoʻl kompozitsiyasini issiqlikka, yorilishga va sinishga chidamliligini 

yaxshilanadi hamda asfalt-beton aralashmasini tayyorlash xarajatlarini va atrof-muhitga 

zararli moddalarni tarqalishini kamaytirish imkonini beradi. 

Mineral kukunlarni olishda mahalliy xomashyolar sifatida Samarqand viloyatidagi 

Ovxona ohaktoshi, Angrendagi ―Apartak‖ ochiq koʻmir konining qoʻngʻir koʻmiri va 

Fargʻona neftni qayta ishlash korxonasini bitumidan foydalanildi. Foydalanilgan qoʻngʻir 

koʻmir va ohaktoshning  kimyoviy tarkibi 1 va 2 -jadvalda keltirilgan. 

1-jadval 

“Apartak” ochiq ko„mir konidagi qo‟ng‟ir ko'mirning kimyoviy tarkibi 

SiO2 Fe2O3 CaO  Al2O3 MgO Na2O TiO2 MnO K2O P2O5 

54,8 17,6 16,2  4,7 2,9 1,9 1,3 0,4 0,3 0,1 

2-jadval 

Ovxona ohaktoshining kimyoviy tarkibi 

Nomi SiO2 Al2O3 Fe2O3 CaO MgO So3 p.p.p 

Miqdori, 

% 
5,32 0,83 1,42 51,06 1,36 0,61 39,54 

Maʼlumki, ohaktoshlarni maydalash yoʻli bilan olingan mineral kukunlar eng yaxshisi 

hisoblanadi. Ohaktosh mineral kukunlari donalarining yuqori gʻovakliligi uning bitum bilan 

birikish jarayonida yaxshi adsorbsion xususiyatlarini belgilab beradi. Mineral kukun zarralari 

yuzasida bitumning adsorbsion qatlamlarida asfaltenlarning konsentratsiya miqdori ortishi 

natijasida bitumning yopishqoqligi va uning strukturalanish darajasi(―bitum va mineral 

kukun‖ optimal nisbatda). oshadi 

Asfaltenlar konsentratsiyasining ortishi qatronlar va moylardagi bitumning adsorbsion 

qatlamlarining kamayishi tufayli yuzaga keladi. Qatronlarning koʻp qismi mineral kukunning 

sirt mikroporlarida toʻplangan va diffuziya tufayli yogʻlarning bir qismi materialga chuqur 

kirib boradi [1; 4]. Neft bitumi va mineral kukunlarning o‘zaro ta‘sirlashishi natijasida 

olingan tahliliy natijalar 3- jadvalda keltirilgan. 

3-jadval 

Neft bitumi va mineral kukunlarning o‟zaro ta‟sirlashishi 

T/r Nomlanishi 
Bitum gruhininn tarkibi 

Yog‘ Smolalar Asfaltenlar 

1 
BND 90/130 bitumning 

boshlang‘ich holati 
36,53 46,37 17,10 

2 

BND 90/130 bitumning 

ohaktosh mineral kukuni 

bilan o‘zaro 

ta‘sirlashgandan keyingi 

34,58 44,77 20,65 

3 

BND 90/130 bitumning 

ko‘mir mineral kukuni 

bilan o‘zaro 

ta‘sirlashgandan keyingi 

33,43 42,54 24,03 

Maʼlumki, bitum karbonat va togʻ jinslardan tayyorlangan mineral kukunlar bilan fizik-

kimyoviy jarayonlar tufayli oʻzaro yaxshi birikadi[10-15]. Mahalliy xomashyolar asosida 

foydalaniladigan mineral kukunlarni tarkibida turli kremniy, alyuminiy, temir, magniy va 

boshqa metallarning oksidlari mavjud boʻlib, bu kukunlar bitum bilan yuqori strukturaviy 

tuzilishini taʼminlaydi[16-20]. 

Mineral kukunlar va ular asosida olingan asfalt bogʻlovchilarning fizik-mexanik 

xususiyatlarini aniqlash GOST R 52129-2003 standart usullari boʻyicha, bitum — 

GOST11501-78, GOST11506-73, GOST11505-75, GOST11507 boʻyicha amalga oshirildi. 

Tajriba namunalarini olish va ularning xossalarini oʻrganish Namangan muhandislik – 

qurilish instituti laboratoriyasida olib borildi. Xomashyo materiallarini kimyoviy va 

rengenostruktura tahlillari ―Ilgʻor texnologiya markazida‖, olingan mineral kukunlarini 

mikrostruktulari ―Oʻzbekiston – Yaponiya yoshlar innovatsiya markazi‖ da amalga oshirildi. 

Mineral kukunlarning bitum bilan oʻzaro reaktivligini yaxshilash uchun ularni AGO-2 

planetar tegirmon aktivatorida 1, 2, 3 daqiqa davomida mexanik ravishda faollashtirildi, bu 

esa elektron quyi sistemaning qoʻzgʻalishiga olib keladigan sirt nuqsonlarining shakllanishiga 

olib keladi. Zarrachaning sirt qatlamlarida valentlik bilan toʻyinmagan atomlarning 

mavjudligi faollashgan zarrachalar kiritilgan muhitga nisbatan yuqori kimyoviy va adsorbsion 

faolligini belgilaydi. 

Bogʻlovchi tarkibiy qismlarini mexanokimyoviy faollashtirishni amalga oshirish uchun 

mineral kukunlar 110 ° S haroratda dastlabki suvsizlanishga jarayoni amalga oshiriladi. 

Mineral kukunlarning energiya va adsorbsion qobiliyati ularning dispersligi oshishi bilan 

ortadi. Biroq, asfalt-beton aralashmasida bitum sarfini koʻpaytirmaslik uchun mineral 

kukunlar optimal disperslikka ega boʻlishi kerak [1]. 

Oʻrganilayotgan mineral kukunlarning dispersiyasi toʻgʻrisida toʻliq maʼlumotga ega 

boʻlish uchun ularning granulometrik tarkibini mexanik faollashtirishdan oldin va keyin 

oʻrganish jarayoni Fritsch Particle Sizeer ―Analysette 22‖ qurilmasi yordamida lazer 

diffraktsiyasi orqali amalga oshirildi. Tadqiqot natijasida mineral kukunlarning granulometrik 

tarkibi va namuna hajmining necha foizi maʼlum bir oʻlcham oraligʻida boʻlgan zarrachalarga 

toʻgʻri kelishi aniqlandi. 

Mineral kukunlarning mumkin boʻlgan kontakt yuzasini tahlil qilib, ularning kukun 

zarracha shaklini bilish muhim ahamiyatga ega. Ishlab chiqilgan mineral kukunlar JEOL 

JSM-6480LV yuqori aniqlikdagi skanerlash elektron mikroskopi yordamida amalga oshirildi. 

Mineral kukunlarning 1000 marta kattalashtirilgan mikrofotosuratlari 1 va 2-rasmlarda 

koʻrsatilgan. 

1-rasm. Ohaktoshli mineral kukun. 

 

 

2-rasm. Qo‟ng‟ir ko‟mirli mineral kukun: а – boshlang‘ich holati; 

b – 1 daqiqa davomida mexanik aktivlashtirilgan; v – 2 daqiqa davomida mexanik 

aktivlashtirilgan; g - 3 daqiqa davomida mexanik aktivlashtirilgan. 

Mikrosuratlar barcha mineral kukunlarning zarralari tartibsiz shaklga ega ekanligini 

ko'rsatadi. Shunga asosan, biz ushbu kukunlarning rivojlangan kontakt yuzalari yuqori  

reaktivlikka ega bo‘ladi deb xulosa chiqarishimiz mumkin. 

Mineral kukunlarning muhim ko'rsatkichlaridan biri ularning o'ziga xos solishtirma 

yuzasidir. 

Rivojlangan o‗ziga xos solishtirma yuzasi tufayli mineral kukunlar bitumning 

strukturalanishiga hissa qo'shadi va buning natijasida bog'lovchining tosh materialiga 

yopishishini yaxshilaydi. 

Mexanik faollashtirish jarayonida mineral kukunlarning solishtirma sirtining 

o'zgarishini tahlil qilish uchun bir nuqtali BET usuli Sorbtometer TM qurilmasida amalga 

oshirildi. To'ldiruvchining teksturaviy xarakteristikalari 5-jadvalda keltirilgan. 

5- jadval 

Mineral kukunning nomi va holati 

Solishtirma 

g‟ovak hajmi, 

sm
3
/g 

Solishtirma 

geometrik 

yuzasi, m
2
/g 

Ohaktoshli MK Dastlabki MK 0,004 8,36 

Qo‘ng‘ir 

ko‘mirli MK 

Dastlabki MK 0 1,05 

Faollashtirish 

vaqti: 

1 daqiqa 0,001 1,2 

2 daqiqa 0,001 2,48 

3 daqiqa 0 0,73 

Olingan natijalar tahliliga koʻra, ―Apartak‖ ochiq koʻmir konidagi qoʻngʻir koʻmiri va 

Ovxona ohaktoshining kimyoviy tarkibi mineral kukunlarga qoʻyilgan GOST talablariga mos 

keldi. BND 90/130 bitum ohaktosh va qoʻngʻir koʻmir mineral kukunlari bilan oʻzaro 

taʼsirlashish natijasida bitum tarkibida asfaltenlarni miqdori ortib bordi. 

Mineral kukunlarning mikro tuzilishi va teksturaviy xususiyatlarini tahlil qilish 

natijasida mexanik faollashtirilgan mineral kukun zarrachalari kichikroq, solishtirma 

geometrik sirt maydoni kattaroq hamda ularning g'ovakliklarining soni ko‗payganligi 

kuzatildi. 

Olingan eksperimental natijalar tahlilidan kelib chiqib, mahalliy xomashyo asosida 

olingan mineral kukunlarni  bitum bilan o‘zaro ta‘sirlashishi natijasida yog'lar va smolalar 

miqdorining kamayishi, asfaltenlarning ko'payishi kuzatiladi.  

